
Shri Ramastotram by Hanuman

હનુમત્કૃતશ્રીરામસ્તોત્રમ્

શ્રીશુક ઉવાચ
કિમ્પુરુષે વર્ષે ભગવન્તમાદિપુરુષં
લક્ષ્મણાગ્રજં સીતાભિરામં રામં
તચ્ચરણસન્નિકર્ષાભિરતઃ પરમભાગવતો
હનુમાન્ સહ કિમ્પુરુષૈરવિરતભક્તિરુપાસ્તે ॥ ૧॥
આર્ષ્ટિષેણેન   સહ ગન્ધર્વૈરનુગીયમાનાં
પરમકલ્યાણીં ભર્તૃભગવત્કથાં
સમુપશ‍ૃણોતિ સ્વયં ચેદં ગાયતિ ॥ ૨॥
ૐ નમો ભગવતે ઉત્તમશ્લોકાય,
નમ આર્યલક્ષણશીલવ્રતાય,
નમ ઉપશિક્ષિતાત્મન ઉપાસિતલોકાય,
નમઃ સાધુવાદનિકષણાય,
નમો બ્રહ્મણ્યદેવાય મહાપુરુષાય મહારાજાય
નમઃ ઇતિ ॥ ૩॥
યત્તદ્વિશુદ્ધાનુભવમાત્રમેકં

સ્વતેજસા ધ્વસ્તગુણવ્યવસ્થમ્ ।
પ્રત્યક્પ્રશાન્તં સુધિયોપલમ્ભનં

હ્યનામરૂપં નિરહં પ્રપદ્યે ॥ ૪॥
મર્ત્યાવતારસ્ત્વિહ મર્ત્યશિક્ષણં

રક્ષોવધાયૈવ ન કેવલં વિભોઃ ।
કુતોઽન્યથા સ્યાદ્રમતઃ સ્વ આત્મનઃ

સીતાકૃતાનિ વ્યસનાનીશ્વરસ્ય ॥ ૫॥
ન વૈ સ આત્માઽઽત્મવતાં સુહૃત્તમઃ

સક્તસ્ત્રિલોક્યાં ભગવાન્વાસુદેવઃ ।

ન સ્ત્રીકૃતં કશ્મલમશ્નુવીત
ન લક્ષ્મણં ચાપિ વિહાતુમર્હતિ ॥ ૬॥

ન જન્મ નૂનં મહતો ન સૌભગં
ન વાઙ્ ન બુદ્ધિર્નાકૃતિસ્તોષહેતુઃ  ।

તૈર્યદ્વિસૃષ્ટાનપિ નો વનૌકસશ્ચકાર
સખ્યે બત લક્ષ્મણાગ્રજઃ ॥ ૭॥

સુરોઽસુરો વાપ્યથ વાનરો નરઃ
સર્વાત્મના યઃ સુકૃતજ્ઞમુત્તમમ્ ।

ભજેત રામં મનુજાકૃતિં   હરિં
ય ઉત્તરાનનયત્કોસલાન્ દિવમિતિ ॥ ૮॥

ઇતિ શ્રીમદ્ભાગવતે મહાપુરાણે પારમહંસ્યાં સંહિતાયાં
પઞ્ચમસ્કન્ધે જમ્બૂદ્વીપવર્ણનં નામૈકોનવિંશોઽધ્યાયાન્તર્ગતમ્ 
હનુમત્કૃતશ્રીરામસ્તોત્રં સમ્પૂર્ણમ્ ।

